
Samstarf leikskólanna Kiðagils og Tröllaborga og Giljaskóla. 

 

Mikilvægt er að samstarf sé á milli leik- og grunnskóla til að stuðla að samfellu í uppeldi 

og menntun barnsins og að það upplifi grunnskólann sem eðlilegt framhald af 

leikskólanum. 

Í lögum um leikskóla nr. 90/2008 og lögum um grunnskóla nr. 90/2008 er kveðið á um 

tengsl leikskóla og grunnskóla. Í lögum um leikskóla 16. gr. segir m.a.: “Sveitarstjórn skal 

koma á gagnvirku samstarfi leikskóla og grunnskóla. Í skólanámskrá skal gera grein fyrir 

samstarfi milli leikskóla og grunnskóla og hvernig skuli standa að færslu og aðlögun barna 

milli skólastiga.“ Í lögum um grunnskóla 5. gr. segir m.a.: ”Sveitastjórn skal koma á 

gagnvirku samstarfi leikskóla og grunnskóla.“  

Í aðalnámskrá leikskóla kafla 12 segir m.a.: ”Ef flutningur barna úr leikskóla í grunnskóla 

á að vera farsæll þarf að undirbúa hann vel fyrir og eftir lok leikskólanáms. 

Leikskólabörn eiga að fá tækifæri til að kynnast umhverfi og starfi grunnskóla meðan 

þau eru enn í leikskóla og viðhalda góðum tengslum við leikskólann eftir að grunnskólanám 

hefst. Líta ber á síðasta ár barna í leikskóla og fyrsta ár þeirra í grunnskóla sem 

mikilvægan þátt í ævimenntun barna.” 

Í aðalnámskrá grunnskóla kafla 15.1. segir m.a.: ”Skólaganga barna á að mynda samfellu 

þannig að reynsla og nám á fyrri skólastigum nýtist á þeim næstu. Þegar börn byrja í 

grunnskóla þarf að byggja á fyrra námi og reynslu þeirra úr leikskólanum. Sú hæfni, sem 

börnin öðluðust í leikskóla, verður því þannig sá grunnur sem námið í grunnskóla byggist á. 

Farsæll flutningur barna úr leikskóla í grunnskóla felur einnig í sér undirbúning og 

aðlögun. Leikskólabörn þurfa að fá tækifæri til að kynnast væntanlegum grunnskóla 

meðan þau eru enn í leikskóla og líta skal á fyrstu vikur grunnskólagöngunnar sem tímabil 

aðlögunar og undirbúnings.” 

Í lögum um leikskóla nr. 90/2008 16. gr. segir m.a.: “Persónuupplýsingar, sem fyrir liggja 

um hvert einstakt barn í leikskóla og nauðsynlegar eru fyrir velferð og aðlögun þess í 

grunnskóla, skulu fylgja barninu, enda sé krafist fullrar þagnarskyldu og málsmeðferðar í 

samræmi við gildandi lög um persónuvernd og meðferð persónuupplýsinga. Foreldrum skal 

gerð grein fyrir þessari upplýsingamiðlun.” 

 

  



Skipulag samstarfsins: 

 

September:  

 Fundur hjá leikskólakennurum elsta árgangs á Kiðagili, í Tröllaborgum og 

grunnskólakennurum 1. bekkjar Giljaskóla. Ræða um kennslufyrirkomulag og 

setja niður nákvæmar dagsetningar fyrir heimsóknir.  

 Leikskólakennarar elsta árgangs í leikskólunum fari inn í kennslustund hjá 

1. bekk og fá að fylgjast með kennslustund. 

 

Október:  

 Heimsókn elstu barna leikskólanna á bókasafn Giljaskóla. Bókasafnsvörður 

sér um móttöku og les fyrir börnin. Börnin fá að skoða bókasafnið og 

skólann með leiðsögn. 

 

Nóvember:  

 Elstu börnin í leikskólunum taka þátt í kennslustund með 1. bekk og 

frímínútum (jafnvel gætu kennarar komið með hugmyndir af útileikjum sem 

börnin fara saman í). 

 

Janúar: 

 Elstu börnin fara í Giljaskóla með nesti og vinna verkefni með 1. bekk. Fara 

síðan út í frímínútur. 

 

Febrúar: 

 Nemendur í 1. bekk grunnskólans koma í heimsókn í leikskólanna. Þar verður 

í boði leikefni frá leikskólanum og útisvæði. 

 Nemendur í 5. bekk koma í heimsókn og gera vinabönd með börnunum. 

 

 



Mars: 

 Giljaskóli býður elsta árgangi leikskólanna á generalprufu vegna árshátíðar. 

 

Apríl: 

 Leikskólinn kemur og skoðar Frístund og leikur í dágóða stund. 

 Elsti árgangur leikskólanna kemur og hittir 5. bekk í skólanum. 

 

 

Maí: 

 Skilafundur milli leikskólakennara elsta árgangsins við grunnskólakennara 

sem taka við 1. bekk að hausti. 

 Giljaskóli skipuleggur að vori fund/heimsókn foreldra barna sem hefja eiga 

skólagöngu komandi haust. Markmið fundarins er að hitta hópinn, kynna 

skólann (húsnæði og leiksvæði) og benda á hvernig nýta má sumarið til að 

undirbúa börnin undir skólagönguna. 

 Verðandi fyrstubekkjarkennarar koma á leikskólanna til að kynnast 

verðandi nemendum. 

   


